
	1.
	Անհրաժեշտությունը

	
	Որոշման նախագծի ընդունումը պայմանավորված է Երևան քաղաքում ճանապարհաշինարարական աշխատանքների իրականացմամբ, մասնավորապես Երևան քաղաքի Ռուբինյանց փողոցի հիմնանորոգման անհրաժեշտությամբ։

	2.
	Ընթացիկ իրավիճակը և խնդիրները

	
	Երևան քաղաքում վերջին տարիներին իրականացված ճանապարհաշինարարական խոշոր ծրագրերի շրջանակներում Ռուբինյանց փողոցը կապիտալ վերանորոգման չի ենթարկվել, միաժամանակ այդ տարածքում հարակից ճանապարհներ են կառուցվում, ինչպես նաև այլ փողոցների վերանորոգման աշխատանքներ են իրականացվում։ Հաշվի առնելով վերոգրյալը, ինչպես նաև Քանաքեռ–Զեյթուն վարչական շրջանի այդ տարածքը առավել բարեկարգ դարձնելու նպատակով մշակվել են Ռուբինյանց փողոցի հիմնանորոգման աշխատանքների նախագծանախահաշվային փաստաթղթերը։

	3. 
	Տվյալ բնագավառում իրականացվող քաղաքականությունը

	
	Ճանապարհաշինարարական ոլորտը քաղաքային իշխանությունների համար առաջնահերթ խնդիրներից է, ինչն էլ իրականացվում է Երևան քաղաքի և ՀՀ պետական բյուջեների միջոցներով և ներդրումային տարբեր բնույթի ծրագրերով։

	4.
	Կարգավորման նպատակը և բնույթը

	
	Որոշման ընդունումը կնպաստի Երևան քաղաքում ճանապարհաշինարարական շարունակական բնույթ կրող ծրագրերի իրականացմանը։

	5.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման գործում այլ ինստիտուտներ  կամ անձինք չեն ներգրավվել։

	6.
	Ակնկալվող արդյունքը

	
	Որոշման ընդունման արդյունքում ակնկալվում է իրականացնել Ռուբինյանց փողոցի հիմնանորոգման ծրագիրը, որի շրջանականերում հիմնանորոգել Ռուբինյանց փողոցի՝ Պարույր Սևակ փողոցի-ավտոդպրոցի հատվածից մինչև Ավանի ուղետար և Ավանի ուղետարի Աճառյան փողոցի Զեյթուն տանող հատվածի երթևեկելի մասի ասֆալտ–բետոնյա ծածկը, կարգաբերել ու փոխարինել դիտահորերը և անձրևորսիչները։ Ծրագրի իրականացման ընթացքում նախատեսվում է նաև փողոցի շուրջ 70 տոկոս մայթերի ասֆալտ–բետոնյա ծածկի, ինչպես նաև բազալտե և բետոնե եզրաքարերի քանդում և վերականգնում, հաշմանդամների համար մեկ թեքուղու կառուցում։

	7.
	Այլ տեղեկություններ (եթե այդպիսիք առկա են)

	
	  Չկան։


ՀՀ տարածքային կառավարման նախարարի առաջին տեղակալ
Վաչե Տերտերյան
